
PETIKAN TITAH

Titah Kebawah Duli Yang Maha Mulia Paduka Seri Baginda Sultan Haiji

Hassanal Bolkiah Mu’izzaddin Waddaulah,
Sultan Dan Yang Di-Pertuan Negara Brunei Darussalam
Sempena Sambutan Nuzul Al-Quran
Peringkat Negara Tahun 1427 Hijrah/2006 Masihi
Hari Isnin, 177 Ramadan 1427 / 9 Oktober 2006

“...Kita di Brunei, sudahpun nampak kasih sayang Allah itu
melimpah-ruah. Kita telah menikmatinya semenjak
sekian lama lagi berupa keamanan, keselamatan dan
kemakmuran. Semua ini adalah berkat kebajikan yang
terbit daripada niat baik semua peringkat, terutama di
kalangan orang tua-tua kita yang menjadi pengasas
kepada kebajikan-kebajikan yang ada. Mereka itu
dikenang, dan akan terus dikenang. Kerana di antara
sekian ramai warga tua itu, tentu sahaja terdapat sekian
ramai pula mereka yang berjasa kepada negara”.

Dengan melafazkan setinggi-tinggi syukur ke hadrat Allah Subhanahu Wa Taala kerana
dengan limpah kurnia dan izin-Nya, Pelan Tindakan Warga Emas 2025-2030: Ke Arah Penuaan
Berjaya dapat diterbitkan. Dokumen ini sebagai rujukan strategik yang melambangkan
komitmen berterusan negara dalam memastikan setiap warga emas di Negara Brunei
Darussalam dapat menikmati kehidupan yang bermaruah, sihat, aktif, selamat dan sejahtera.

Warga Emas merupakan khazanah ilmu dan pengalaman yang tidak ternilai serta aset yang
amat berharga bagi komuniti dan negara. Mereka adalah generasi yang telah
mendedikasikan diri dalam menyumbangkan tenaga, masa, pengalaman dan pengorbanan
dalam membangunkan keluarga, masyarakat dan negara. Kebijaksanaan, nilai-nilai murni
dan pengalaman hidup yang dimiliki oleh warga emas terus menjadi sumber inspirasi dan
panduan kepada generasi masa kini dan akan datang. Dalam institusi keluarga, warga emas
sering menjadi tonggak perpaduan, pengikat silaturrahim dan sumber kestabilan keluarga
yang amat penting.

Seiring dengan perubahan demografi negara yang menyaksikan peningkatan bilangan warga
emas dari tahun ke tahun, adalah menjadi tanggungjawab kita bersama untuk memastikan
keperluan, kebajikan dan kesejahteraan mereka terus diberi perhatian yang sewajarnya. Kita
semua mempunyai peranan dalam mewujudkan sebuah masyarakat yang bukan sahaja
menghormati warga emas, malah menghargai sumbangan mereka serta menyediakan
peluang untuk mereka terus menyumbang dan mengambil bahagian secara aktif dalam
kehidupan bermasyarakat.

Pelan Tindakan Warga Emas 2025-2030: Ke Arah Penuaan Berjaya ini mencerminkan aspirasi
negara untuk membina persekitaran yang lebih inklusif dan mesra warga emas. Dengan
diterajui oleh Kementerian Kesihatan dan Kementerian Kebudayaan, Belia dan Sukan, pelan
tindakan ini telah dirangka melalui pendekatan senegara (Whole-of-Nation), merentasi
pelbagai sektor dan peringkat kehidupan, dengan memberi penekanan kepada
kesejahteraan, perlindungan, penyertaan dan pemerkasaan warga emas. Matlamat utama
adalah untuk memastikan proses penuaan dilalui dengan penuh bermakna, bermaruah dan
berpeluang, tanpa seorang pun daripada warga emas itu tercicir daripada arus pembangunan
negara.

Saya bersama ahli-ahli jawatankuasa khas komited untuk menerajui, memantau dan
memperkukuh pelaksanaan pelan tindakan ini secara berkesan dan terarah. Kejayaan pelan
tindakan ini bukanlah terletak sepenuhnya kepada usaha satu pihak semata-mata, tetapi
bergantung kepada kesungguhan dan iltizam seluruh masyarakat dalam mewujudkan
persekitaran dan ekosistem yang menyokong penuaan yang berjaya.



Pelan tindakan ini merupakan manifestasi komitmen negara dalam memperkasakan
kesejahteraan warga emas berasaskan pendekatan yang lebih holistik, inklusif dan mampan
selaras dengan aspirasi Wawasan Brunei 2035. Adalah menjadi harapan saya agar pelan
tindakan ini menjadi pemangkin kepada penambahbaikan berterusan ke atas sistem
sokongan dan perlindungan sosial warga emas, memperluaskan akses kepada perkhidmatan
yang berkualiti, memperkukuh peluang penyertaan sosial dan ekonomi, serta memastikan
warga emas terus dihargai, aktif dan sejahtera dalam masyarakat.

Dalam kesempatan ini, saya merakamkan setinggi-tinggi penghargaan dan ucapan terima
kasih kepada semua ahli Jawatankuasa Kerja, agensi-agensi kerajaan, pertubuhan bukan
kerajaan, rakan strategik serta semua pihak yang telah menyumbangkan tenaga, kepakaran
dan buah fikiran yang tidak ternilai dalam penyediaan pelan tindakan ini.

Semoga segala usaha murni yang telah dicurahkan diterima dan diberkati oleh Allah
Subhanahu Wa Ta’ala serta menjadi amal kebajikan yang berpanjangan manfaatnya kepada
generasi hari ini dan akan datang. Amin Ya Rabbal Alamin.

Yang Berhormat Pengiran Dato Seri Setia Shamhary bin Pengiran Dato Paduka Haji Mustapha
Menteri Kebudayaan, Belia dan Sukan
Selaku Pengerusi Bersama Jawatankuasa Khas Isu Warga Emas

Alhamdulillah, dengan izin Allah Subhanahu Wa Ta’ala, Pelan Tindakan Warga Emas Ke Arah
Penuaan Berjaya 2025-2030 ini dapat dihasilkan sebagai satu manifestasi komitmen
bersepadu negara dalam memastikan kesejahteraan warga emas terus dipelihara secara
holistik, inklusif dan mampan.

Peningkatan jangka hayat rakyat Negara Brunei Darussalam merupakan suatu pencapaian
besar hasil kemajuan sistem kesihatan, pembangunan sosioekonomi dan usaha berterusan
negara dalam memelihara kesejahteraan rakyat. Walaubagaimanapun, perubahan struktur
demografi ini menuntut kesiapsiagaan yang lebih tinggi, lebih proaktif dan berani dalam
merangka pendekatan baru daripada semua pihak, khususnya beralih daripada penjagaan
bersifat reaktif kepada pendekatan yang lebih menyeluruh, mengutamakan penuaan sihat,
berdikari dan bermakna dalam masyarakat.

Pada masa ini, Negara Brunei Darussalam sedang menuju ke arah sebuah negara menua
(ageing country), dengan bilangan penduduk warga emas yang semakin meningkat.
Berdasarkan statistik demografi yang dikeluarkan oleh Jabatan Perancangan Ekonomi dan
Statistik bagi tahun 2025, jumlah warga emas di negara ini kini mencecah 53,100 orang (11.6%
penduduk). Berdasarkan ramalan Pertubuhan Kesihatan Sedunia (WHO) dan United Nations
Economic and Social Commission for Asia and the Pacific (UNESCAP), Negara Brunei
Darussalam dijangka menjadi negara tua (aged country) menjelang tahun 2035 dengan
jumlah warga emas melebihi 14% dan seterusnya mencapai 26.3% menjelang tahun 2050. Ini
bermakna Negara Brunei Darussalam hanya mempunyai kurang dari 10 tahun untuk
menghadapi perubahan tren berkenaan.

Selain daripada kadar peningkatan penduduk warga emas, kita juga perlu meneliti indikator
penting dalam menentukan kualiti kehidupan individu dengan memfokuskan kepada jangka
hayat sihat (healthy life expectancy). Jangka hayat sihat ialah purata bilangan umur individu
yang dijangkakan hidup dalam keadaan sihat sepenuhnya, tanpa dibatasi oleh penyakit atau
kecacatan. Menurut unjuran daripada United Nations Economic and Social Commission for
Asia and the Pacific (UNESCAP), jangka hayat sihat penduduk di Negara Brunei Darussalam
adalah lebih rendah berbanding jangka hayat yang sedia ada. Ini bermakna akan tiba satu
masa dimana seseorang individu akan mengalami perubahan tahap kesihatan dan
ketergantungan hidup kepada orang lain untuk menjalani aktiviti harian.

Justeru itu, sudah tiba masanya untuk kita bertindak dan memperkukuh tindakan secara
sistematik dan memberikan impak yang tinggi bagi menghadapi realiti demografi dan tahap
kualiti kehidupan penduduk di masa hadapan.



Sehubungan dengan itu, Pelan Tindakan Warga Emas Ke Arah Penuaan Berjaya 2025-2030 ini
amat signifikan kerana ianya bukan sahaja menekankan aspek kesihatan, bahkan
menekankan kerjasama erat antara peranan keluarga, masyarakat, agensi kerajaan, sektor
swasta dan pertubuhan bukan kerajaan (NGO) dalam mewujudkan persekitaran mesra warga
emas. Pelan ini turut memberi penekanan kepada penyertaan aktif warga emas dalam
masyarakat, peluang pembelajaran sepanjang hayat, keusahawanan, literasi kewangan,
penggunaan teknologi digital, serta pengukuhan hubungan antara generasi. Ini adalah
pelaburan penting bagi memastikan warga emas terus dihargai sebagai aset negara — insan
yang memiliki pengalaman, kebijaksanaan dan sumbangan yang tidak ternilai kepada
keluarga, komuniti dan pembangunan negara.

Saya juga ingin menegaskan bahawa kejayaan pelan ini bergantung kepada iltizam dan
tindakan bersepadu semua kementerian, agensi pelaksana serta rakan strategik yang telah
dikenal pasti. Pendekatan ‘whole-of-nation’ adalah kunci kepada penyediaan perkhidmatan
warga emas yang benar-benar menyeluruh, responsif dan berkesan.

Kementerian Kesihatan akan terus memainkan peranan utama dalam memperkukuh
perkhidmatan kesihatan mesra warga emas melalui pendekatan penjagaan bersepadu,
pencegahan penyakit, promosi kesihatan, sokongan penjagaan jangka panjang serta
pemerkasaan caregiver di peringkat komuniti. Usaha ini mencerminkan komitmen untuk
mengalih fokus daripada rawatan semata-mata kepada pencegahan, pemeliharaan fungsi,
dan kesejahteraan menyeluruh warga emas melalui sistem sokongan yang inklusif, responsif
dan mampan.

Adalah menjadi harapan saya agar pelan tindakan ini akan menjadi landasan kukuh dalam
mempersiapkan negara dan masyarakat untuk menghadapi fasa penuaan dengan lebih
berdaya tahan, terancang dan berjaya. Pada masa yang sama, marilah kita terus menghargai
sumbangan serta kebijaksanaan warga emas sebagai sumber inspirasi dan sebagai tonggak
penting dalam pembangunan negara.

Akhir sekali, sukacita saya merakamkan setinggi-tinggi tahniah dan terima kasih kepada
semua pihak yang terlibat dalam merangka dan menyediakan Pelan Tindakan Warga Emas Ke
Arah Penuaan Berjaya 2025-2030. Semoga segala usaha yang dirancang akan
dipermudahkan pelaksanaannya dan diberkati Allah Subhanahu Wa Ta’ala.

Sekian, wabillahi taufik walhidayah.
Wassalamu’alaikum Warahmatullahi Wabarakatuh.

Yang Berhormat Dato Seri Setia Dr Haji Mohammad Isham bin Haji Jaafar
Menteri Kesihatan
Selaku Pengerusi Bersama Jawatankuasa Khas Isu Warga Emas



PENGENALAN

Negara Brunei Darussalam sentiasa komited untuk memberikan perhatian,
pemedulian dan penghargaan terhadap warga emas di negara ini, melalui tindakan
yang selaras dan bersepadu yang melibatkan semua pihak yang berkepentingan.

Pada tahun 2017, Pelan Tindakan Isu Warga Emas bagi tahun 2017 - 2020, telah dibentuk
di bawah Jawatankuasa Khas Warga Emas dan Orang Kelainan Upaya dengan visi,
iaitu memupuk ke arah warga emas yang sihat, aktif dan menyumbang kepada
kemajuan negara. Pelan Tindakan ini memberi tumpuan kepada menangani isu-isu
yang memberi kesan terhadap warga emas melalui pelbagai program dan inisiatif,
termasuk meneliti semula undang-undang dan dasar untuk memperkukuh
perlindungan warga emas dan mencegah penderaan dan pengabaian, di samping
advokasi dan kempen kesedaran yang bertujuan untuk meningkatkan sikap
pemedulian dan minda positif orang ramai terhadap warga emas.

Pelan Tindakan Warga Emas 2025-2030: Ke Arah Penuaan Berjaya kali ini memberi
penekanan khusus pada panduan strategik dalam memperkukuh kesejahteraan dan
kualiti hidup warga emas secara holistik dan inklusif selaras dengan Rangka Tindakan
Negara Brunei Darussalam dan Wawasan Brunei 2035. Pelan Tindakan ini turut
diselaraskan dengan pelan tindakan kebangsaan yang lain termasuk Pelan Tindakan
Institusi Keluarga 2025-2029. Satu pendekatan bersepadu telah diambil yang
merangkumi aspek sosial, ekonomi dan kesihatan, selaras dengan keperluan penuaan
aktif dan bermaruah.

Bagi mencapai matlamat tersebut, Pelan Tindakan ini menggariskan 7 Bidang
Tumpuan Utama iaitu rekreasi, perumahan, kesihatan, jaringan keselamatan sosial,
penyertaan sosial, pendidikan dan pengangkutan. Semua bidang tumpuan utama ini
dirangka secara bersepadu untuk meningkatkan kesejahteraan, mobiliti dan kualiti
hidup warga emas melalui akses kepada kemudahan, perkhidmatan dan peluang
yang inklusif dan mesra warga emas.

Secara keseluruhannya, pelan ini disokong oleh 6 Objektif Utama dan 22 Skop
Pelaksanaan yang menekankan kepada pendekatan holistik dan mampan. Pelan
Tindakan ini akan melibatkan kerjasama daripada pelbagai pihak yang
berkepentingan termasuk agensi kerajaan, sektor swasta, pertubuhan bukan kerajaan
dan komuniti setempat. Pendekatan bersepadu yang ditambah dengan pemantauan
berterusan akan memastikan setiap inisiatif yang dilaksanakan memberi impak yang
signifikan kepada kesejahteraan warga emas.

PELAN TINDAKAN WARGA EMAS

VISI

Menjadikan Negara Brunei Darussalam sebuah masyarakat inklusif yang
memberikan peluang untuk semua, memperkasa warga emas agar kekal
produktif dan mandiri sekaligus menjadi sebuah tempat yang terbaik
untuk menua - satu penanda aras penuaan yang berjaya.

MISI: KE ARAH PENUAAN BERJAYA

MiISI 1

Peluang Untuk
Semua

2@ ® @
(2] (4]

Rekreasi Pendidikan

FOKUS UTAMA

Memperkukuh tadbir urus

bagi menggalakkan dan
memudahkan penuaan
yang sihat dan berjaya.

Menggalakkan
transformasi
masyarakat ke arah
penuaan sihat dan
inklusif.

Menyokong dan
mendidik masyarakat
tentang penuaan sihat
dan berjaya.

Memperkukuh
perkhidmatan

4 komprehensif melalui
pendekatan
bersepadu.

Memupuk inovasi
5 teknologi dan
sosial.
Memperkukuh sistem
penyelidikan,
pemantauan dan
pengawasan.

MISI 2 > MISI 3
Masyarakat ¥ ) Produktif dan
Inklusif | '&r»’ Mandiri

BIDANG TUMPUAN

o

@
858

(6] )
Penyertaan i Perumahan Jaringan
sosial Kesthatan . Pengangkutan Keselamatan
Sosial

SKOP PELAKSANAAN

1.Mewujudkan mekanisme rentas sektor untuk menggalakkan penuaan yang sihat.

2.Mengenal pasti dan menyemak dasar yang sedia ada, termasuk perundangan dan
mekanisme penguatkuasaan.

3. Memugath cara penyertaan warga emas dalam pembuatan keputusan di semua
peringkat.

1.Meningkatkan capaian kepada persekitaran yang mesra warga emas dan kondusif.

2. Mlt(elnin?katkan akses pengangkutan awam yang mesra warga emas, kondusif dan
inklusif.

3. Mer&i_ngkatkan kemandirian dalam kalangan warga emas untuk menjana pendapatan
sendirl.

4.Meneroka dan mengembangkan pembangunan komuniti mesra usia / mesra warga
emas.

1.Memupuk gambaran yang lebih positif mengenai penuaan.

2.Menyokong pembangunan dan pelaksanaan program yang berkaitan dengan
warga emas.

3.Meningkatkan kesedaran orang ramai mengenai tingkah laku dan amalan yang
sihat dalam kalangan warga emas.

4.Menggalakkan pembelajaran sepanjang hayat.

1.Memperkukuh kapasiti penjagaan kesihatan asasi berkualiti bagi warga emas.

2.Menin%katkan kapasiti kesihatan komuniti bagi menilai dan memantau kapasiti
intrinsik (keupayaan dalaman) warga emas.

3.Membentuk dan mengguna pakai pelan penjagaan atau garis panduan berkaitan
dengan penjagaan warga emas yang komprehensif dan holistik.

4.Menggalakkan latihan  penjagaan diri dalam kalangan warga emas untuk
mengukuhkan keberkesanan diri dan meningkatkan pengurusan kesihatan.

5.Mengukuhkan kapasiti komuniti ke arah mendukung penuaan yang berjaya.

6.Merangka garis panduan pencegahan dan kawalan jangkitan di kemudahan
R/Ienjagaan bukan akut. N ) ) )

7.Menyediakan peluang berasaskan komuniti bagi penglibatan sosial berterusan
dalam kalangan warga emas.

8.Mempromosi perkhidmatan sosial dan sokongan yang bersesuaian mengikut
keperluan warga emas.

1.Memupuk inovasi sosial bagi menggalakkan persekitaran mesra warga emas
dan masyarakat inklusif.
2.Melahirkan warga emas yang celik digital.

1. Mewujudkan sistem pemantauan yang bersistematik.

02



03

-

N\

VIS

Menjadikan Negara Brunei Darussalam sebuah masyarakat
inklusif yang memberikan peluang untuk semua,
memperkasa warga emas agar kekal produktif dan mandiri
sekaligus menjadi tempat yang terbaik untuk menua - satu

penanda aras penuaan yang berjaya.
J

MISI

~

Misi 1: Peluang Untuk semua

Negara Brunei Darussalam berhasrat menjadi sebuah
masyarakat yang inklusif untuk semua, termasuk
memperkasa golongan warga emas agar mereka terus
mendapat peluang untuk berkembang dan mencapai

potensi penuh. )

~

Misi 2: Masyarakat Inklusif
Negara Brunei Darussalam akan berusaha untuk
menjadi sebuah masyarakat yang pemedulian dan
inklusif, yang melibatkan golongan warga emas dalam
semua aspek kehidupan masyarakat.

J

~

Misi 3: Produktif dan Mandiri

Negara Brunei Darussalam akan berusaha menjadi
satu model penuaan yang berjaya dan diiktiraf.

/




Apakah signifikan 7 Bidang Tumpuan ini?

7 Bidang Tumpuan ini membentuk sebuah ekosistem bersepadu yang
saling berhubung dan bergantung antara satu sama lain. Dalam konteks
ekosistem ini, ketujuh-tujuh bidang tumpuan ini memainkan peranan
tersendiri dalaom memacu ke arah pembentukkan ‘Ke Arah Penuaan
Berjaya’.

PENGANGKUTAN ‘R REKREALS:_'.O'
. €mmmmm e - m———————— uang untuk Hidup
Penghubung Warga Emas . : Aktif, Sihat dan

dengan Kehidupan’ 1 i

PENDIDIKAN
‘Pembelajaran <
Sepanjang Hayat’ 7 BIDANG
TUMPUAN

PENYERTAAN SOSIAL : Q. " .

‘Kehidupan
Bermasyarakat’ 0

JARINGAN KESELAMATAN SOSIAL

‘Perlindungan dan Sekuriti
Sosial

..@"

Bermakna’

PERUMAHAN

—====> ‘Rumah Yang Selamat
dan Selesa’

_____ > KESIHATAN

‘Nadi Kesejahteraan
Hidup Warga Emas’

2 @ REKREASI

° 'Euang Untuk /'/idup Aktif. Sihat dan Bermakna'

Rekreasi berperanan sebagai satu daripada tonggak asas ekosistem yang
membolehkan warga emas untuk kekal aktif, sihat dari segi fizikal dan mental,
serta terus berhubung dengan komuniti. Dalam konteks ini, rekreasi berfungsi
sebagai wadah bagi interaksi sosial, yang menyokong kesihatan fizikal dan
mental, serta menyokong visi Pelan Tindakan ini.

AN
70 PERUMAHAN
Y Rumah Yang Selamat dan Selesa

Perumahan dalam konteks ini bermaksud sebuah tempat yang selamat, yang
mengurangkan risiko pendedahan kepada bahaya, dan mencegah sebarang
kecederaan, yang secara tidak langsung untuk melindungi keselamatan,
kesihatan, mobiliti dan kesejahteraan warga emas.

L)

- Nadi Kes?jah*eraan /‘/idup Warga Emas’

Kesihatan dalam konteks ini tidak hanya bermaksud ketiadaan penyakit atau
menerima rawatan perubatan semata-mata, tetapi merangkumi kapasiti
intrinsik (keupayaan dalaman) seperti kesejahteraan fizikal, mental dan sosial
warga emas yang mendorong mereka mencapai tahap kesihatan diri yang
optimum, dan menyokong aspirasi untuk kekal aktif, produktif dan mandiri.

KESIHATAN

@ JARINGAN KESELAMATAN SOSIAL
G
4]
'Per/ina’ungan dan Sekuriti Sosial

Jaringan keselamatan sosial yang komprehensif dengan menyediakan
perlindungan yang kukuh, dan sokongan berterusan untuk warga emas dari segi
ekonomi, sosial dan emosi. Ini termasuk perlindungan ekonomi dan bantuan asas,
perlindungan daripada penderaan dan pengabaian, memperkukuh institusi
kekeluargaan, dan memperluas sokongan komuniti.



@ PENYERTAAN SOSIAL

o K ehidupan Bermasyam/ea*'

Penyertaan sosial adalah untuk mencegah pengasingan sosial dan kesunyian, yang
bertindak sebagai penawar kepada ancaman kemurungan, kemerosotan kognitif
dan penurunan tahap keupayaan fizikal. Selain itu, penyertaan sosial ini berfungsi
sebagai jambatan untuk memperkukuh sinergi antara generasi, menggalakkan
penglibatan aktif dalam komuniti, dan mencipta peluang lain bagi penyertaan
yang berterusan.

S
PENDIDIKAN

> P embe/ojaran Separyang Hayaf'

Pendidikan dan kemahiran membolehkan warga emas untuk terus memperkaya

minda, mengembangkan potensi diri, menyesuaikan diri dengan peredaran zaman,
dan kekal relevan dalam masyarakat yang dinamik.

-.@eg PENGANGKUTAN

20
o 'Penghubung Warga Emas a’engom Kehio/uloan'

Dalam konteks ini, pengangkutan berfungsi sebagai penghubung penting yang
menghubungkan warga emas dengan seluruh aspek kehidupan. Ini memastikan
capaian kepada perkhidmatan kesihatan yang sedia ada, memudahkan penyertaan
sosial dan penglibatan komuniti, dan menyokong aktiviti rekreasi dan
kesejahteraan fizikal. Ini juga berperanan sebagai saluran kepada pendidikan
sepanjang hayat kerana pengangkutan membolehkan mereka bergerak ke pusat-

pusat ilmu dan kelas kemahiran.

6 FOKUS UTAMA

Penggubalan Pelan Tindakan Warga Emas 2025-2030 akan
memacuv inisiatif yang komprehensif dan sistematik merentasi
enam (6) bidang fokus utama:

Memperl|<u|:<kuh tgdbir urus bagi

menggalakkan dan

memudahkan penuaan yang FOKUS 01
sihat dan berjaya.

Menggalakkan transformasi
FOKUS 02 masyarakat ke arah penuaan

yang sihat dan inklusif.

Menyokong dan mendidik
masyarakat tentang penuaan FOKUS 03
yang sihat dan berjaya.

Memperkukuh perkhidmatan
FOKUS 04 komprehensif melalui pendekatan
bersepadu.

Memupuk inovasi FOKUS 05

teknologi dan sosial.

Memperkukuh sistem

penyelidikan, pemantauan
FOKUS 06 dan pengawasan.

-

MEMPERKUKUH TADBIR URUS
FOKUS 01 BAGI MENGGALAKKAN DAN

MEMUDAHKAN PENUAAN YANG
SIHAT DAN BERJAYA

Fokus 1 menekankan kepada pengukuhan tadbir urus di pelbagai peringkat
sebagai asas yang kukuh ke arah pembentukan ekosistem penuaan yang
sihat, holistik dan mampan. Bagi merealisasikan fokus ini, beberapa strategi
penting telah digariskan, termasuk mewujudkan mekanisme kerjasama
rentas sektor, menyemak dan menambah baik kerangka dasar dan
perundangan yang sedia ada, serta memperkasa penyertaan bermakna
warga emas dalam proses pembuatan keputusan.

1. MEWUJUDKAN MEKANISME RENTAS SEKTOR MENGENAI PENUAAN YANG SIHAT
Mencapai penuaan yang sihat memerlukan sokongan bersepadu merentas pelbagai
sektor yang melibatkan kerjasama antara Kerajaan, sektor swasta, badan bukan
kerajaan (NGO), komuniti dan institusi kekeluargaan.

2. MENGENAL PASTI DAN MENYEMAK DASAR TERMASUK PERUNDANGAN DAN
MEKANISME PENGUATKUASAAN

Keberkesanan Pelan Tindakan Warga Emas bergantung kepada ruang lingkup pelbagai
dasar dan undang-undang yang sedia ada yang benar-benar melindungi, mendukung
ekosistem penuaan dan memperkasa golongan warga emas.

3. MEMUDAH CARA PENGLIBATAN WARGA EMAS DALAM PEMBUATAN KEPUTUSAN DI
SEMUA PERINGKAT

Memberi akses kepada penglibatan aktif serta mengiktiraf warga emas sebagai rakan
strategik dipelbagai peringkat, sama ada individu, komuniti, institusi mahupun dasar
negara.

MENGGALAKKAN
FOKUS 02 TRANSFORMASI MASYARAKAT

KE ARAH PENUAAN YANG SIHAT
DAN INKLUSIF

Fokus 2 menumpukan pada transformasi landskap sosial dengan
memupuk sebuah masyarakat yang semakin peka dan responsif
terhadap keperluan warga emas. Ini merangkumi pembangunan
persekitaran fizikal, sosial dan digital yang inklusif dan mesra warga
emas.

1. MENINGKATKAN CAPAIAN KEPADA PERSEKITARAN YANG MESRA WARGA EMAS DAN
KONDUSIF

Kebolehcapaian kepada persekitaran fizikal, sosial dan digital yang mendukung mobiliti
dan penyertaan aktif warga emas.

2. MENINGKATKAN AKSES KEPADA PENGANGKUTAN AWAM YANG MESRA WARGA
EMAS, KONDUSIF DAN INKLUSIF

Mobiliti dan keupayaan untuk bergerak dengan bebas adalah penting ke arah
penglibatan aktif dalam kehidupan bermasyarakat. Oleh tu, penyediaan akses kepada
perkhidmatan asas ini bertindak sebagai jambatan penting kepada penglibatan sosial
warga emas dalam kehidupan bermasyarakat.

3. MENINGKATKAN KEMANDIRIAN DALAM KALANGAN WARGA EMAS UNTUK MENJANA
PENDAPATAN SENDIRI

Kestabilan ekonomi adalah teras kepada kesejahteraan warga emas ke arah
memperkasakan mereka agar berkeupayaan untuk mandiri dan terus menjalani
kehidupan sehari-hari dengan bermaruah meskipun meniti usia emas.

4. MENEROKA DAN MENGGALAKKAN PEMBANGUNAN KOMUNITI MESRA WARGA EMAS
Membentuk hab komuniti pelbagai generasi yang memperkukuh ekosistem sokongan
secara semula jadi untuk warga emas agar kekal aktif dan menikmati kebersamaan
dalam lingkungan sosial dan komuniti.

MENYOKONG DAN MENDIDIK
FOKUS O3 MASYARAKAT TENTANG PENUAAN

YANG SIHAT DAN BERJAYA

Fokus 3 memacu inisiatif untuk menyokong dan mendidik semua lapisan
masyarakat mengenai prinsip penuaan yang sihat dan berjayaq, iaitu yang
berteraskan pada matlamat asas untuk mengubah persepsi orang awam
terhadap penuaan. Agenda ini dikembangkan melalui pelbagai program yang
disasarkan dan kempen kesedaran yang memupuk tingkah laku yang sihat
dan peluang pembelajaran sepanjang hayat.

1. MEMUPUK GAMBARAN YANG LEBIH POSITIF MENGENAI PENUAAN

Mengubah landskap persepsi orang awam tentang penuaan daripada lensa negatif
kepada naratif yang lebih positif, iaitu fasa kehidupan emas ini sebenarnya adalah fasa
yang harus diraikan, dihormati dan dijalani dengan normal.

2. MENYOKONG PEMBANGUNAN DAN PELAKSANAAN PROGRAM YANG BERKAITAN
DENGAN WARGA EMAS

Pembangunan program yang berasaskan data dan bukti, disokong oleh perlaksanaan
bersepadu, pembiayaan yang mampan dan inovatif, yang mengikut kehendak semasa,
serta pemantauan dan penilaian berterusan.

3. MENINGKATKAN KESEDARAN AWAM MENGENAI TINGKAH LAKU DAN AMALAN YANG
SIHAT DALAM KALANGAN WARGA EMAS

Menekankan kepentingan mendidik dan memperkasakan semua lapisan masyarakat
melalui saluran yang efektif.

4. MENGGALAKKAN PEMBELAJARAN SEPANJANG HAYAT

Memperkaya minda dan memperluas potensi itu merupakan proses berterusan
berdasarkan kepercayaan bahawa potensi manusia itu tidak luput ditelan usia.

MEMPERKUKUH PERKHIDMATAN

FOKUS 04 KOMPREHENSIF MELALUI

PENDEKATAN BERSEPADU

Fokus 4 menyasarkan pengukuhan perkhidmatan komprehensif untuk warga
emas melalui pendekatan bersepadu yang menggabungkan aspek kesihatan,
sosial dan sokongan komuniti secara holistik, serta meningkatkan tahap
responsif kualiti dan impak penyampaian perkhidmatan.

1. MEMPERKUKUH KAPASITI PENJAGAAN KESIHATAN ASAS| BERKUALITI BAGI WARGA
EMAS

Mentransformasi sistem penjagaan kesihatan agar lebih responsif, holistik dan berkualiti
tinggi melalui penjagaan pencegahan, pengesanan awal dan pengurusan yang
berterusan.

2. MENINGKATKAN KAPASITI KESIHATAN KOMUNITI BAGI MENILAI DAN MEMANTAU
KAPASITI INTRINSIK WARGA EMAS

Kapasiti intrinsik (keupayaan dalaman) merujuk kepada gabungan keupayaan mental
dan fizikal seseorang individu. Pendekatan ini adalah bersifat proaktif dan pencegahan.

3. MEMBENTUK DAN MENGGUNA PAKAI PELAN PENJAGAAN ATAU GARIS PANDUAN
BERKAITAN DENGAN PENJAGAAN WARGA EMAS YANG KOMPREHENSIF DAN HOLISTIK
Membentuk rangka kerja penjagaan yang sistematik, standard dan menyeluruh, iaitu
bukan hanya di hospital, klinik dan pusat penjagaan tetapi turut merangkumi penjagaan
di rumah.

4. MENGGALAKKAN LATIHAN PENJAGAAN DIRI DALAM KALANGAN WARGA EMAS UNTUK
MENGUKUHKAN KEBERKESANAN DIRI DAN MENINGKATKAN PENGURUSAN KESIHATAN
Menumpukan ke arah usaha memperkasa warga emas dengan pengetahuan dan
kemahiran untuk mengurus kesihatan dan kesejahteraan mereka sendiri.

5. MENGUKUHKAN KAPASITI KOMUNITI KE ARAH PENUAAN YANG BERJAYA

Komuniti merupakan asas ekosistem penuaan yang berjaya. Komuniti yang berdaya
tahan dan terlatih adalah daya penggerak dan rangkaian sokongan sosial yang
kukuh bagi warga emas.

6. MERANGKA GARIS PANDUAN PENCEGAHAN DAN KAWALAN JANGKITAN DI
KEMUDAHAN PENJAGAAN BUKAN AKUT

Tumpuan yang kritikal ke arah membangun garis panduan yang komprehensif bagi
mencegah, mengawal dan mengurus penularan jangkitan terutama sekali bagi
mereka yang menetap di kemudahan penjagaan bukan akut seperti pusat penjagaan
dan lain-lain.

7. MENYEDIAKAN PELUANG BERASASKAN KOMUNITI BAGI PENGLIBATAN SOSIAL
BERTERUSAN DALAM KALANGAN WARGA EMAS

Mewujudkan ekosistem komuniti yang membuka ruang luas bagi penglibatan sosial
yang berterusan agar risiko pengasingan sosial dalam kalangan warga emas boleh
ditangani.

8. MEMPROMOSI PERKHIDMATAN SOSIAL DAN SOKONGAN YANG BERSESUAIAN
MENGIKUT KEPERLUAN WARGA EMAS

Tumpuan yang kritikal ke arah meningkatkan taraf perkhidmatan sosial yang relevan,
bersesuaian dan responsif seiring dengan peredaran dan keperluan semasa.

MEMUPUK INOVASI
FOKUS 05 TEKNOLOGI DAN SOSIAL

Fokus 5 menekankan dan mengangkat inovasi sebagai daya
penggerak transformasi, yang dipupuk melalui dua dimensi strategik,
iaitu teknologi (celik digital) dan inovasi sosial sebagai pemudah cara
vtama ke arah pembentukkan persekitaran mesra warga emas.

1. MEMUPUK INOVASI SOSIAL BAGI MENGGALAKKAN PERSEKITARAN MESRA
WARGA EMAS DAN MASYARAKAT INKLUSIF

Pembangunan dan penyampaian perkhidmatan yang berupaya memenuhi
keperluan warga emas dengan berkesan dan berterusan.

2. MELAHIRKAN WARGA EMAS YANG CELIK DIGITAL

Celik digital kini menjadi keperluan asas, untuk memastikan warga emas tidak
ketinggalan mahupun dikecualikan secara sosial seiring dengan perkembangan
dan revolusi teknologi semasa.

MEMPERKUKUH SISTEM
FOKUS 06 PENYELIDIKAN, PEMANTAUAN

DAN PENGAWASAN

Fokus 6 bertujuan untuk memperkukuh sistem penyelidikan, pemantauan dan
pengawasan sebagai asas penting dalam memastikan keberkesanan dan
kelestarian Pelan Tindakan Warga Emas. Bagi mencapainya, fokus ini
membangunkan rangka kerja pemantauan yang bersistematik, yang
berteraskan data dan berlandaskan prinsip ketelusan.

1. MEWUJUDKAN SISTEM PEMANTAUAN YANG BERSISTEMATIK
Pembangunan rangka kerja pemantauan yang bersistematik, berteraskan data dan
telus, yang merangkumi mekanisme pengumpulan data bersepadu; penilaian
prestasi yang jelas, spesifik, boleh diukur, boleh dicapai dan releven; pelaporan
secara berkala yang telus agar tindakan pembetulan dapat dilaksanakan.

KEAHLIAN JAWATANKUASA KHAS ISU WARGA EMAS

PENGERUSI BERSAMA
YANG BERHORMAT MENTERI KEBUDAYAAN BELIA DAN SUKAN
YANG BERHORMAT MENTERI KESIHATAN

SETIAUSAHA
SETIAUSAHA TETAP
KEMENTERIAN KEBUDAYAAN, BELIA DAN SUKAN

AHLI
YANG BERHORMAT AHLI MAJLIS MESYUARAT NEGARA

SETIAUSAHA TETAP, JABATAN PERDANA MENTERI

SETIAUSAHA TETAP, KEMENTERIAN KEWANGAN

SETIAUSAHA TETAP, KEMENTERIAN HAL EHWAL UGAMA

SETIAUSAHA TETAP, KEMENTERIAN KESIHATAN

SETIAUSAHA TETAP, KEMENTERIAN HAL EHWAL DALAM NEGERI

SETIAUSAHA TETAP, KEMENTERIAN PENDIDIKAN

SETIAUSAHA TETAP, KEMENTERIAN PEMBANGUNAN

SETIAUSAHA TETAP, KEMENTERIAN PENGANGKUTAN DAN INFOMUNIKASI

URUS SETIA
BAHAGIAN PERKHIDMATAN WARGA EMAS DAN PENCEN-PENCEN
JABATAN PEMBANGUNAN MASYARAKAT




PENGHARGAAN

JABATAN PERDANA MENTERI
Pejabat Peguam Negara
Pejabat Kesejahteraan, Bahagian Urustadbir Perkhidmatan Awam

KEMENTERIAN KEWANGAN

KEMENTERIAN HAL EHWAL DALAM NEGERI
Jabatan Daerah Brunei Muara
Jabatan Daerah Tutong
Jabatan Daerah Belait
Jabatan Daerah Temburong

KEMENTERIAN PENDIDIKAN
Pusat Pembelajaran Sepanjang Hayat (Pusat L3)

KEMENTERIAN HAL EHWAL UGAMA
Jabatan Pengajian Islam
Jabatan Hal Ehwal Masjid

KEMENTERIAN KESIHATAN
Pusat Promosi Kesihatan
Unit Geriatrik dan Paliatif, Hospital RIPAS

KEMENTERIAN PEMBANGUNAN
Autoriti Kawalan Bangunan dan Industri Pembinaan (ABCI)

KEMENTERIAN KEBUDAYAAN, BELIA DAN SUKAN
Bahagian Perkhidmatan Sosial
Jabatan Pembangunan Masyarakat

KEMENTERIAN PENGANGKUTAN DAN INFOKOMUNIKASI

PUSAT KEGIATAN WARGA EMAS (PKWE)
Pusat Kegiatan Warga Emas Brunei Muara
Pusat Kegiatan Warga Emas Tutong
Pusat Kegiatan Warga Emas Belait
Pusat Kegiatan Warga Emas Temburong

PERTUBUHAN WARGAMAS (PWE)

